
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



Efnisskrá 

 
A.  Dvořák 

Serenaða fyrir blásara, selló og kontrabassa op. 44 

Moderato, quasi marcia 

Minuetto. Tempo di minuetto 

Andante con moto 

Finale. Allegro molto 
Flytjendur: Guðrún, Sverrir, Víðir, Súsanna, Rúnar, Kaho, Torfi, Rakel, Erna, Yana og Kjartan 

 
 

L. v. Beethoven 

Fiðlukonsert 

Allegro ma non troppo 

Larghetto 

Rondo. Allegro 

Einleikari:  Martin Frewer 

 

 
 

 



Flytjendur og tónverk 
Martin Frewer fæddist í bænum 

Dartford (1960) í úthverfi Lundúna og hóf 
að læra á píanó sex ára gamall í Dorset 
og nokkru síðar einnig á fiðlu í 
Hampshire. Hann stundaði nám í Oxford 
University, þaðan sem hann útskrifaðist 
með gráðu í stærðfræði, en samtímis 
sótti hann fiðlutíma hjá Yfrah Neaman. 
Eftir útskrift frá Oxford hélt hann áfram 
fiðlunámi í Guildhall School of Music & 
Drama í London hjá Yfrah Neaman og 
lærði þá einnig á víólu hjá Nannie 

Jaimeson. Martin hefur sótt tíma og tekið þátt í opnum kennslustundum hjá Igor Ozim, 
Martin Loveday, Eric Gruenberg, Almita og Roland Vamos, Peter Guth, Ake Lundeberg og Lin 
Yaoti. 

Árið 1983 var Martin ráðinn til starfa hjá Sinfóníuhljómsveit Íslands og hefur búið hér síðan 
og unnið jöfnum höndum að hönnun tölvuhugbúnaðar og fiðluleik. Hann starfaði lengi sem 
hugbúnaðarverkfræðingur siðast hjá Marel og lék með Sinfóníuhljómsveit Íslands, ýmist 
sem fastráðinn eða sem lausamaður. Hann er mjög laginn útsetjari og er stofnandi og 
leiðtogi kammersveitarinnar Spiccato. 

 

Oliver Kentish fæddist í London í 1954. Hann stundaði framhaldsnám í sellóleik við 

Royal Academy of Music þar í borg. Árið 1977 kom 
hann til Íslands til þess að leika með 
Sinfóníuhljómsveit Íslands í afleysingum og hefur 
sinnt kennslu eftir það. Oliver hefur verið viðriðinn 
Sinfóníuhljómsveit áhugamanna nánast alveg frá 
stofnun hennar, fyrst sem sellóleikari, og síðan sem 
aðalstjórnandi og listrænn stjórnandi 
hljómsveitarinnar í um fimmtán ár. Hann kennir nú við 
Nýja tónlistarskólann í Reykjavík. 



Auk kennslustarfa er Oliver afkastamikið tónskáld, er meðlimur í Tónskáldafélagi Íslands og 
hefur um þrjú hundruð tónverk á skrá hjá Íslensku tónverkamiðstöðinni. Vert er að minnast 
á að árið 1994 pantaði breska ríkisstjórnin verk hjá honum sem gjöf til íslensku þjóðarinnar í 
tilefni 50 ára afmælis lýðveldisins. Þetta verk, Mitt fólk, fyrir baritóneinsöng og 
sinfóníuhljómsveit er tileinkað þáverandi forseta Íslands, Vigdísi Finnbogadóttur. 

Verk Olivers hafa verið flutt víða um Evrópu, í Bandaríkjunum og í Rússlandi og sum þeirra 
hafa ratað inn á geisladiskum m.a. með Helgu Ingólfsdóttur, Rúnari Óskarssyni, Duo 
Harpverk og Schola Cantorum. 

 

Dean Ferrell.  Staðráðinn í að spila á flautu kom ég á grunnskólahljómsveitaræfingu 

þegar ég var ellefu ára. “Það getum við rætt á 
skrifstofunni minni” sagði stjórinn og bætti við 
“hmmm… getur þú komið með þennan bassa þarna, 
fyrir mig?“ Svo spilaði hann nokkrar nótur á píanóið og 
bað mig um að finna þær á bassanum. Síðan spurði 
hann: “Á mamma þín station bíl?” Dean Ferrel er 
fæddur 1961. Hann stundaði nám við The Juillard 
School of Music en kennari hans þar var David Walter. 

Hann var gestafyrirlesari við The University of California á árunum 1981-82. Dean hefur 
leikið með Hong Kong Philharmonic, San Diego Symphony, Pacific Symphony, San José 
Symphony, við Norsku óperuna, Íslensku óperuna og með Sinfóníuhljómsveit Íslands. 

 

 

Antonín Dvořák (1841-1904):  Serenaða fyrir blásara, selló og 
kontrabassa op. 44 

Það var í lok 1877 sem Antonín Dvořák sótti tónleika 
Vínarfílharmóníunnar og heyrði fyrst serenöðu Mozarts í B-dúr 
fyrir blásara. Hann hreifst svo af verkinu að um leið og hann 
kom aftur til Prag hóf hann að smíða verk af svipaðri gerð og 
lauk því á hálfum mánuði. Að fyrirmynd Mozarts notaði Dvořák, 
auk blásturshljóðfæra, selló- og kontrabassarödd. Þótt 

inngangur þriðja þáttar sé greinileg tilvísun í Adagio úr serenöðu Mozarts var verk Dvořáks 



einstakt og í heildina ólíkt því sem var kveikjan að serenöðu fyrir blásara, selló og 
kontrabassa í d-moll op. 44, sem hér er flutt. 

Form verksins er bundið í klassískan stíl en sækir skýr tékknesk einkenni til tónlistar sem 
flutt var fyrrum við kastala og hallir heimalandsins og er gott dæmi um samruna fortíðarþrár 
og frumleika tónskáldsins. Fyrsti hlutinn er hefðbundinn inngöngumars, annar hlutinn 
menúett með klassískum einkennum eins og tríói í fjörlegra tempói. Þriðji hlutinn er 
næturljóð þar sem blásarar flétta laglínur yfir fremur sofandalegum undirleik strengja. 
Lokaþátturinn minnir svo nokkuð á polka, er ryþmískur mjög og viðeigandi hápunktur þar 
sem leikni Dvořáks í úrvinnslu þema nýtur sín vel, en verkið er svo rammað inn með tilvísun 
í inngöngumarsinn. 

L. v. Beethoven (1770-1827): Fiðlukonsert 

Stundum er sagt að frumflutningur fiðlukonserts Beethovens í 
D-dúr op. 61 í Wien árið 1806 hafi farið í vaskinn. A.m.k. hafi 
hann ekki fallið í kramið hjá áheyrendum. Vínarbúar voru 
íhaldssamir og má ætla að hin fordæmalausa blábyrjun á 
konsertinum, fimm pákuslög, hafi nægt til að koma 
áheyrendum úr jafnvægi. Aðrar heimildir herma þó að 
áheyrendur hafi fagnað flutningnum ákaflega en gagnrýnendur 
hafi hafnað honum sem furðuverki, enda hið óhemju frumlega 
tónskáld, sem sífellt kom fram með byltingarkenndar nýjungar, 
ekki óvant slíkum viðbrögðum. Beethoven samdi konsertinn 
fyrir kollega sinn, Franz Clement, sem var fiðluleikari í fremstu 
röð á sinni tíð, en sögur segja að Beethoven hafi verið svo 
seinn að skila af sér einleikspartinum að Clement hafi þurft að 

frumlesa hluta hans flausturslega handskrifaðan á tónleikunum. Hvað sem þessu líður féll 
verkið að mestu í gleymskunnar dá næstu áratugi. Það var ekki fyrr en 1844, löngu eftir að 
Beethoven féll frá, sem konsertinn var vakinn til lífsins, og þá varanlega. Þá flutti hinn 12 ára 
Joseph Joachim verkið í London ásamt hljómsveit London Philharmonic Society undir 
stjórn sjálfs Felix Mendelssohn. Alla tíð síðan hefur konsertinn átt miklum vinsældum að 
fagna. Beethoven skrifaði sjálfur engar kadensur í konsertinn og er varla hægt að túlka það 
öðruvísi en að hann hafi ætlað einleikurum eða öðrum tónsnillingum framtíðarinnar að 
bæta þar við því besta sem byðist á hverjum tíma enda er tónsmíðin svo öflug ein og sér að 
hún getur borið hvers kyns viðbætur. Langalgengast er þó að einleikarar rói á örugg mið og 
flytji þekktar kadensur, t.d. þær eftir Fritz Kreisler. Við sjáum hvað gerist í dag.  



 

Sinfóníuhljómsveit áhugamanna (ahugasinfonia.is) hefur starfað óslitið síðan 

1990 og heldur að jafnaði um 5 tónleika á ári. Í hljómsveitinni leika hljóðfæraleikarar sem 
flestir hafa atvinnu af öðru. Hljómsveitina skipa að jafnaði 40-60 manns en alls hafa vel á 
þriðja hundrað manns leikið með henni í lengri eða skemmri tíma. Fjöldi þekktra, íslenskra 
einleikara og einsöngvara hefur komið fram með hljómsveitinni og hún hefur átt samstarf 
við marga kóra og flutt smærri og stærri verk fyrir kór og hljómsveit. 

 

 

 

 

 

 

 

 

 

 

 

 

 



Hljómsveitarskipan 
Hljómsveitarstjórar: Oliver Kentish, Dean Ferrell 

Konsertmeistari: Ásta Óskarsdóttir 

 

             1. fiðla: 

              Ásta Óskarsdóttir 

              Halldóra Þórsdóttir 

              Ewa Tosik 

              Unnur Þorgeirsdóttir 

              Vala Tryggvadóttir 

              Irina Ovchinnikova  

              Helga Ragnheiður Óskarsdóttir 

              Hekla Arnardóttir 

              Jelena Kuzminova 

               

              2. fiðla: 

              Hildigunnur Rúnarsdóttir 

              Drífa Örvarsdóttir 

              Hólmfríður Þorvaldsdóttir 

              Íris Dögg Gísladóttir  

              Runólfur V. Jóhannesson 

              Helga Andrésdóttir 

              Ágústa María Jónsdóttir 

              Rannveig Anna Guðmundsdóttir 

                             

              Víóla: 

              Ásdís Hildur Runólfsdóttir 

              Elín Björk Jónasdóttir  

              Páll Eyjólfur Ingvarsson    

              Súsanna Friðriksdóttir      

              Sölvi Karlsson             

               

              Selló:  

              Yana Prykhodko 

              Caroline Planche 

              Árni Inaba Kjartansson 

              Anna Jórunn Stefánsdóttir 

              Guðrún Svana Hilmarsdóttir 

              Páll Einarsson 

              Olga Ósk Ellertsdóttir 

 

 

 

 

 

 

Bassi: 

Dean Ferrell 

Elías Dýrfjörð 

Kjartan Guðnason 

 

Flauta: 

Bolli Þórsson 

 

Óbó 

Guðrún Másdóttir 

Sverrir Guðmundsson 

 

Klarinett: 

Víðir Smári Petersen 

Lilja Sól Helgadóttir 

Súsanna Friðriksdóttir 

 

Fagott: 

Rúnar Vilbergsson 

Kaho Terazono 

 

Horn: 

Torfi Þór Gunnarsson 

Rakel  Björt Helgadóttir 

Erna Ómarsdóttir 

 

Trompet: 

Jón Hafsteinn Guðmundsson 

Steinar Matthías Kristinsson 

 
Pákur: 
Hekla Sif Sævaldsdóttir 
 
 

Hljómsveitin þakkar Seltjarnarneskirkju ómetanlegan stuðning. 

Sinfóníuhljómsveit áhugamanna nýtur styrks Reykjavíkurborgar til tónleikahalds 


